
NJOFTIM  PUBLIK
Në kuadër të mbështetjes për mjekët në shërbimin shëndetësor publik, Ministria e Shëndetësisë dhe Mbrojtjes Sociale, ju bën me dije se, bazuar në Ligjin nr. 22/2018, “Për strehimin social”, të ndryshuar, Vendimin e Këshillit të Ministrave Nr. 468, datë 26.7.2023 “Për trajtimin me kredi të lehtësuar të të punësuarve në administratën publike për blerjen e banesës” dhe në Vendimin e Këshillit të Ministrave Nr. 469, datë 26.7.2023 “Për miratimin e kuotave të përgjithshme të kredive të reja për kategoritë prioritare të të punësuarve përfitues në administratën publike” për vitin 2023 janë miratuar 100 kuota për trajtimin me kredi të lehtësuar për strehim të kategorisë prioritare “Mjekë të sistemit shëndetësor publik”.  

Ftohen të gjithë mjekët e sistemit shëndetësor publik të aplikojnë nëpërmjet portalit e-Albania: 

https://e-albania.al/eAlbaniaServices/UseService.aspx?service_code=15809


Përfituesit përzgjidhen nga Komisioni i Vlerësimit i ngritur pranë Ministrisë së Shëndetësisë dhe Mbrojtjes Sociale në bazë të sistemit të pikëzimit, të përcaktuar në tabelën 2 të Vendimit Këshillit të Ministrave Nr. 469, datë 26.7.2023 “Për miratimin e kuotave të përgjithshme të kredive të reja për kategoritë prioritare të të punësuarve përfitues në administratën publike” brenda 10 ditë pune nga afati i mbylljes së aplikimeve. 

Kriteret e veçanta të pikëzimit:

	KUSHTET E STREHIMIT: 
	50

	· Nuk dispononi banesë në pronësi. 
	15

	· Banoni në banesa në rrezik shembjeje, kanë ngelur ose rrezikojnë të    mbeten të pastrehë, si rezultat i fatkeqësive natyrore 
	10

	· Banoni në banesa të mbipopulluara, sipas përcaktimeve dhe normave në fuqi.
	7

	· Jeni një familje që keni humbur banesën e tuaj, si pasojë e zhvendosjes ose zbatimit të një vendimi gjyqësor.
	  8

	· Banoni në banesa që do të prishen ose përjashtohen nga procesi i legalizimit, si rezultat i investimeve publike.
	10

	KUSHTET E PUNËSIMIT: 
	     50

	· Jeni mjek i punësuar në sistemin shëndetësor publik, që keni nënshkruar marrëveshje me Ministrinë e Shëndetësisë dhe Mbrojtjes Sociale për ushtrimin e profesionit pas përfundimit të ciklit të specializimit në shërbimin spitalor me kontratë pune sipas legjislacionit në fuqi.
	16

	· Jeni mjek i punësuar me kontratë pune sipas legjislacionit në fuqi në sistemin shëndetësor publik, që punoni mbi 80 km larg vendbanimit ose në zona rurale apo qendra sekondare apo terciare.
	12

	· Jeni mjek i punësuar në sistemin shëndetësor publik, që keni nënshkruar marrëveshjen me Ministrinë e Shëndetësisë dhe Mbrojtjes Sociale, Ministrinë e Arsimit dhe Sportit dhe Universitetin e Mjekësisë së Tiranës dhe ushtroni profesionin pas përfundimit të ciklit të dytë të studimeve për “Mjekësi të Përgjithshme” në sistemin shëndetësor publik me kontratë pune sipas legjislacionit në fuqi.
	12

	· Jeni mjek i punësuar në institucionet shëndetësore publike me kontratë pune me afat të pacaktuar.
	10



Në rast se rezultojnë më shumë kandidatë me pikë të barabarta sesa kuotat e përcaktuara në pikën 1, të Vendimit Nr. 469, datë 26.7.2023 “Për miratimin e kuotave të përgjithshme të kredive të reja për kategoritë prioritare të të punësuarve përfitues në administratën publike”, përzgjedhja e tyre do të realizohet sipas sistemit të pikëzimit, të përcaktuar në rregulloren e funksionimit të Komitetit të Vlerësimit pranë Ministrisë së Shëndetësisë dhe Mbrojtjes Sociale. 

